
PanSALB ke eng?

Lekgotla la Dipuo tsohle tsa Afrika Borwa (PanSALB) ke 
lekala le ikemetseng la mmuso le laolwang ke Molaotheo le 
molao oo Boto e thehilweng ka wona ka 1995 feela. Makala 
ohle a mmuso a kgothalletswa ho sebedisana le PanSALB 
le ho se e sitise ho phethahatsa thomo ya yona. Boto ya 
pele e thehilwe ka 1997.

Re etsa eng?

PanSALB e phahamisa botemengata mona Afrika Borwa 
ka ho etsa tse latelang:

• Re etsa dikgothaletso mabapi le molao ofe 
kapa ofe, mokgwa wa tshebetso kapa leano le 
sebetsanang le ditaba tsa puo boemong bofe 
kapa bofe ba mmuso.

• Re etsa dikgothaletso makaleng a mmuso 
maemong ohle a mmuso bakeng sa ho ananela 
metjha yohle ya ho phahamisa botemengata. 

• Re phahamisa temoso ya botemengata jwalo 
ka sesebediswa sa naha.

• Re phahamisa ntshetsopele ya dipuo tse 
neng di kotetswe nako e fetileng.

• Re etsa dithuto le diphuputso ho phahamisa 
dipuo le ho theha maemo a loketseng 
ntshetsopele le tshebediso ya dipuo tsohle tsa 
semmuso tsa Afrika Borwa, le dipuo tsa Khoe, 
Nama le San hammoho le Puo ya Matsoho ya 
Afrika Borwa.

• Re phahamisa puo le ho nnetefatsa hore 
dipuo tse ding tsohle tse sebediswang ke baahi 
Afrika Borwa di a hlomphuwa.

• Re fana ka keletso bakeng sa tsamaiso ya 
meralo ya puo ya Afrika Borwa le ho thusa ho 
bebofatsa tshebedisano le baemedi ba etsang 
meralo ya puo kantle ho naha ya Afrika Borwa.

•   Re theha diyuniti tsa naha tsa leksikhografi hore  
   di sebetse jwalo ka dikhamphani tsa Karolo ya 
        21 mme re di fa matlole hore di  phethahatse 
        mesebetsi ya tsona.
•   Re theha dikomiti tsa puo tsa diprovense le 

  meifo ya naha ya puo ho eletsa ditabeng dife 
  kapa dife tsa puo tse amang provense kapa    
  puo e itseng.

Re tsitlallela ho phetha mesebetsi ya rona ntle le tshabo, 
leeme kapa kgethollo.

Hobaneng re thehilwe? 

Ka lebaka la moo re tswang teng le dipuo le botjhaba ba 
rona bo batsi naheng ya rona ya setjhaba se fapaneng,  
molao o bone ho hlokeha hore ho thehwe PanSALB ho 
sireletsa ditokelo tsa dipuo tsa batho le ho phahamisa 
ntshetsopele ya setjhaba.

Re sireletsa kgahlano le kgatikelo ya dipuo tse ding ka ho 
theha maemo bakeng sa ntshetsopele le tshebediso e 
lekanang ya dipuo tsohle tsa mmuso.

Re tsitlallela ho nnetefatsa hore Moafrikaborwa e mong le 
e mong a fumane tshebeletso ka puo ya kgetho ya hae, 
mme re phahamisa tshebediso ya puo ya motho ya 
lapeng, haholoholo thutong ya motheo.

Re kgothaletsa tlhompho le tshebediso ya dipuo tse ding, 
tseo e seng tsa botswalla. 

Re kgothaletsa tshebediso e ntle ya mehlodi ya puo ya 
naha ho thusa Maaforikaborwa ho lokoloha mefuteng 
yohle ya kgethollo ka puo, kokamelo le karohano ka 
lebaka la puo.

Re sebeletsa ho kgontsha Moaforikaborwa e mong le e 
mong ho sebedisa puo ya kgetho ya hae ka tshwanelo. 

Ponelopele, Sepheo le Makgabane a 
rona

Ponelopele ya rona, sepheo le makgabane a rona a tswa 
Maolaotheong wa Afrika Borwa, haholoholo Karolong ya 
6(5). 

Ponelopele 

Ho ba baphahamisi ba ka sehloohong, ho bebofatsa le ho 
nolofatsa botemangata le tekatekano ya dipuo le ditokelo 
Afrika Borwa.

Sepheo sa PanSALB

Ho fihlella ponelopele ya PanSALB, maikemisetso a rona ke 
ho:

• phahamisa botemengata;
• kgothaletsa tlhompho le temoho ya dipuo tsohle; 

mmoho le dipuo tse neng di kotetswe pele;
• ntshetsa pele dipuo tsohle tsa Afrika Borwa 

mmoho le tsa bodumedi le tse sebedisetswang 
mabaka a mang;

• kgothaletsa ditokelo tse amanang le puo le 
maemo a puo; le 

• qala, etsa, le ho etella pele diphuputso ho latela 
thomo ya PanSALB.  

Makgabane a PanSALB

PanSALB e ikamahanya le makgabane a latelang:

• Tlhompho
• Tekano
• Boleng
• Boikarabelo
• Phihlello
• Ditshebeletso 

"Setjhaba se seng, dipuo di ngata"

Molao o Mabapi

PanSALB e thehilwe ka 1995 ho latela Molao wa Boto ya 
Dipuo tsohle tsa Afrika Borwa (PanSALB) wa 1995 o 
fetotsweng ka 1999.

Ho latela Molao wa PanSALB, thomo ya PanSALB e tswa 
Molaotheong wa Riphabliki ya Afrika Borwa, Dikarolo tsa 
6(5) (a) le (b) Molao wa Taolo ya Ditjhelete tsa Setjhaba, 
Molao wa 29 wa 1999 le Molao wa 61 wa Dikhampane 
wa 1973, Karolo ya 21.

